
1. - Explica as razóns polas que xorden as primeiras dependencias económicas entre 
os axentes produtivos. 
 
2. - Sinala as diferenzas entre división social do traballo e división técnica deste. 
 
3. - Identifica a relación que existe entre excedente, tecnoloxía e crecemento 
económico 
 
4. -explica os argumentos económicos polos que a demanda dos factores de 
produción é unha demanda derivada 
 
5.-. Porque a demanda de traballo se considera derivada.? 
 
6.-  ¿A demanda de chan urbanizable é derivada? 
 
7.- ¿Como afecta ao mercado de factores, se baixan as vendas de coches? 
 
8.- ¿Como definirías a produtividade do traballo? 
 
9.- ¿Cando se di que unha empresa é intensiva en capital? 
 
10.- ¿Cal é o fundamento polo que Estado intervén no mercado de traballo? 
 
11.- ¿Que é a negociación colectiva? 
 
12. - Cita algúns puntos que poden estar incluídos nun convenio colectivo. 
 
13.-  ¿ Que factores inflúen no prezo do diñeiro.? 
 
14. - Sabemos que a natureza é un factor limitado. Sinala tres recursos naturais que 
corren risco de esgotamento. 
 
 
 
 

Solución 
 
 
 
1. - Explica as razóns polas que xorden as primeiras dependencias económicas entre 
os axentes produtivos. 
 
O excedente permite que parte da poboación se dedique a actividades diferentes, 
dando orixe á especialización e á división técnica do traballo, o que provoca unha 
dependencia mutua para cubrir as necesidades. 
O agricultor necesita as ferramentas, o artesán e comerciantes precisan 
alimentos...etc 
 
2. - Sinala as diferenzas entre división social do traballo e división técnica deste. 

A división social do traballo é a repartición de actividades (agricultores, artesáns, 
funcionarios, comerciantes...etc.) formando grupos sociais. 
 
A división técnica do traballo, é a descomposición do proceso global da produción en 
tarefas máis simples e manexables a cada traballador ou traballadora encoméndaselle 
unha tarefa concreta no proceso produtivo. (O Taylorismo) 
 
 
3. -Identifica a relación que existe entre excedente, tecnoloxía e crecemento 
económico 
 
A humanidade xera uns recursos suficientes que en combinación co capital humano, 
as melloras da tecnoloxía e a racionalización dos procesos produtivos, provoca un 
maior crecemento económico. 
 
 A xeración de excedente, o intercambio, a innovación e a división do traballo, son os 
responsables da transformación e crecemento económico. \(Ver cadro da Páx. 10\) 
 
 
4. Explica os argumentos económicos polos que a demanda dos factores de produción 
é unha demanda derivada. 
 
As empresas demandan mercadorías ou factores por razóns distintas aos 
consumidores. Os consumidores compran bens e servizos pola satisfacción que os 
provoca. As empresas demandan os factores polo produto que se pode obter, para 
vender no mercado de bens e servizos, xerando uns ingresos para a empresa. A 
demanda de bens determina a de factores produtivos, denominando esta última 
demanda derivada 
 
 
5.- ¿Porque a demanda de traballo se considera derivada? 
 
A demanda do factor traballo depende da demanda do ben ou servizo que contribúe a 
producir. 
 
 
6.-  ¿ A demanda de chan urbanizable é derivada.? 
 
Si, dependerá da demanda de vivendas. 
 
 
7.- ¿Como afecta ao mercado de factores, se baixan as vendas de coches.? 
 
Se baixan as vendas de coches, redúcese a demanda dos factores implicados na 
produción de coches, xa que as empresas automobilísticas tratarán de axustar a súa 
oferta. 
 
 
8.- ¿ Como definirías a produtividade do traballo.? 
 
É unha medida de rendemento, que estuda a relación entre a produción e o factor 
traballo. 

9. -¿ Cando se di que unha empresa é intensiva en capital.? 
 
Unha empresa é intensiva en capital cando utiliza máis maquinaria que man de obra. 
 
 
10.- ¿ Cal é o fundamento polo que Estado intervén no mercado de traballo? 
 
 O Estado debe intervir no mercado laboral tratando de fixar o marco xurídico no que 
se desenvolvan as relacións laborais, favorecendo a negociación colectiva entre 
traballadores e empresarios, e tomando unha serie de medidas que garantan a 
posición dos traballadores e traballadoras. Establecendo os dereitos básicos dos 
traballadores, a xornada laboral máxima, as bases de negociación colectiva, o salario 
mínimo interprofesional, ... etc. 
 
 
11.- ¿ Que é a negociación colectiva.? 
 
A negociación colectiva é aquela que se realiza entre os representantes traballadores 
dunha empresa ou sector e a empresa ou representantes da empresa do sector, coa 
finalidade de chegar a un acordo ( convenio colectivo ) en canto ás condicións 
laborables aplicables á xeneralidade dos traballadores e traballadoras do ámbito no 
que se circunscribe a negociación. 
 
 
12. - Cita algúns puntos que poden estar incluídos nun convenio colectivo. 
 
Salario, descanso, vacacións, licenzas, condicións de traballo, capacitación 
profesional, réxime de despedimentos, promocións,etc. 
 
 
13.-  ¿ Que factores inflúen no prezo do diñeiro.? 
 
Os factores que debemos ter en conta son: 

- O risco da operación. 
- A duración do empréstito. 

 
 
14. - Sabemos que a natureza é un factor limitado. Sinala tres recursos naturais que 
corren risco de esgotamento. 
 
O petróleo, carbón, a auga potable e determinadas especies mariñas 
 
 
 


